Се одржа конститутивната седница на Националната комисија за УНЕСКО на РСМ со новиот состав

Во Владата на Република Северна Македонија денеска се одржа конститутивната седница на Националната комисија за УНЕСКО на РСМ со новиот состав. 
На седницата претседаваше министерката за култура и претседателка на Националната комисија, Бисера Костадиновска-Стојчевска. 
На првата седница на новиот состав на Националната комисија беше разгледан и усвоен Деловникот за работа, а беа разгледани и рангирани проектите доставени на Повикот за поднесување предлог-проекти во рамките на Програмата за партиципација на УНЕСКО за 2022 ‒ 2023 година.

Во согласност со критериумите на УНЕСКО, секоја држава членка, преку своите национални комисии, до УНЕСКО може да поднесе најмногу 7 предлог-проекти од 5-те главни програмски области на УНЕСКО и 1 регионален проект најдоцна до 28 февруари 2022 година. 
Во прилог е Решението за именување претседател, генерален секретар и членови на Националната комисија за УНЕСКО на Република Северна Македонија донесено од Владата на Република Северна Македонија на седницата одржана на 8 февруари 2022 година, објавено во „Службен весник на Република Северна Македонија“ бр. 36/22. 

